NRM эксплюатуюць?

Як высьветлілася на канцэрце 5 лістапада, доўгачаканага разагрэву NRMам каманды EXPLOITED не адбудзецца. Вольскі абвесьціў што ўсё фігня і гоніва. І гэта ў той час як увесь горад завешаны ангельскімі сьцягамі з надпісам “NRM - EXPLOITED”! Чаму ж не адбудзеца канцэрт NRM? 

Усе развагі па тыпу “не сашліся у фінансавых пытаньнях”, або “Вольскі проста ламаецца” не вытрымліваюць ніякай крытыкі. Выкабеньвацца з фінансавых пытаньняў не ў звычках нашага дарагога Лявона Артуравіча. І увогуле, “кароль-сонца” беларускага року ніколі не апускаецца да дзіцячых пантоў і разборак... :) 

Насамрэч, справа відавочная. Запрасіўшы сюды брытанскіх “тыпа-панкаў”, арганізатары толькі потым датумкалі, што зараджаны кошт білетаў адбіць не удасца. Гэта раней падлеткі за канцэрт “EXPLOITED”, “NIRVANA” ці “ГрОБ” гатовыя былі аддаць апошнюю байку “pAnks not ded”. Сёньня учорашнія нірваноіды слухаюць выключна NRM, граюць па падьездах яго ж, і ні на што іньшае іх калачом не заманіш. 

Таму арганізатары й пайшлі на сьмелы крок, напісаўшы паверх афішаў ключавую назву. І сапраўды, ажыятаж вакол канцэрту ўзьнік імгненна, кьвіткі адрывалі з рукамі. Калі б Вольскі, выпадкова пайшоўшы за кефірам, не пабачыў на бліжэйшым слупе да болю знаёмае слова з трох літар, усё б было ОК. 

Цяпер, калі афёра з эксплюатацыяй добрага імя НРМ рашуча абарваная, на канцэрт, відавочна, прыйдзе значна менш народу, чым чакалася. 

Затое цяпер можна сьмела казаць: “NRM isn’t exploited!” 

Так трымаць!

